
Tay-ugon 
sang pumuluyo 
ang rehimeng 
US-Arroyo
W

ala sang patugsiling ang rehimeng Arroyo sa pagpatuman sang mga patakaran nga labing nagapuga kag nagapaantus sa pumuluyong Pilipino. Ini ang solo nga solusyon sang maki-dumulong, anti-pumuluyo kag garuk nga rehimen sa ginaatubang sini nga malubha nga krisis sa ekonomya kag pangpinansya sang estado.

Ining krisis tanda sang labi pa nga pag-us-os sang bug-os nga nagaharing sistema nga malakolonyal kag malapyudal nga ginadumalahan sang rehimen. Ang paglubha nga ini sa nagliligad nga mga tinuig resulta sang bulag nga pagsunod sang rehimeng Arroyo sa International Monetary Fund sa pag-patuman sang liberalisasyon, pribatisasyon, deregulasyon kag denasyunalisasyon.


Wala sang ginbunga ining mga patakaran kundi ang malaparan nga pagkawasak sang produktibo nga pwersa, malaparan nga disempleyo kag nagapahugot nga dumuluong nga kontrol  sa produksyon kag manggad sang pungsod. Ginhatagan sini kahilwayan ang mga lokal kag dumuluong nga monopolyo, katuwang ang mga nagaharing sahi, nga magpuga sang sobra-sobra nga ganansya kag benepisyo halin sa mga pumuluyo. Labi nga nangin mapintas ang pangdarambong sa pungsod sang imperyalismo sa atubang sang dugang nga paglala sang kalibutanon nga krisis sang monopolyo kapitalismo.

Labi pa nga ginpalala ang kapigusan kag pag-antus sang pumuluyong Pilipino sang grabe nga burukratiko nga korapsyon sang rehimeng Arroyo kag pagpasulabi sini sa paghatag pundo sa pasistang makinarya kag pagpaigting sang ”gyerang kontra-terorismo” batuk sa pumuluyo.


Nagapalanglapaw ang pagkadesperado sang rehimen nga makatakas halin sa nabuslugan nga madalom nga krisis pangpinansya kag pang-ekonomya. Nagapalak-palak ini subong nga makatipon sang bastante nga pundo para palutawon ang nagapunga-punga nga sistema paagi sa pag-imponer sang tuman kadamo nga buhis. Ginatugtan sini ang walay balatyagon nga pagpataas sang mga presyo sang mga balaklon kag serbisyo.

Labi sini nga ginabarat ang pundo para sa mga sandigan nga serbisyo. Ginaupangan sini ang madugay na ginasagil-ot nga pagpataas sang sweldo sa mga mamumugon kag empleyado. ”Maghugot sang paha,” ang ginhambal sini sa gutom nga mga pumuluyo samtang nagakamasa sa tuman kataas nga sweldo kag benepisyo ang pinakamataas nga upisyal 
sang reaksyunaryong gubyerno kag padayon nila nga ginapatuyangan ang pangpubliko nga pundo.
.

Ining mga tikang sang rehimeng US-Arroyo amo mismo ang magatulod sa pumuluyong Pilipino nga maghugpong batuk sa paghari sini. Ini ang magatulod sang mabaskog nga daluyong sang protesta. Tay-ugon sini ang poder sang rehimeng Arroyo asta iatras sini ang mga plano nga pag-imponer sang buhis kag iban pa nga pabudlay sa pumuluyo

Ang Ang Bayan ginapaggwa sa lenggwahe nga Pilipino, Bisaya, Iloko, Hiligaynon, Waray kag Ingles.

Mahimo ini i-download gikan sa Philippine Revolution WebCentral nga masalapuan sa

www.philippinerevolution.org
Nagabaton ang Ang Bayan sang mga kontribusyon sa porma sang mga artikulo kag balita. Ginabuyok man ang mga bumalasa na magpaabot sang mga saway kag rekomendasyon sa ikauswag sang aton pahayagan. Maabot kami paagi sa email sa:

angbayan@yahoo.com

	Ang Ang Bayan ginapublisa duha ka beses kada bulan

sang Komite Sentral sang Partido Komunista sang Pilipinas



Ang mga rebolusyonaryong pwersa ara sa tunga sang pagdaluyong sang malapad nga protesta sang pumuluyo nga magauyog sang  rehimeng Arroyo. Ginapamuklat kag ginapukaw nila ang kaisipan sang mga pumuluyo kag ginapataas ang ila militante nga diwa. Ginapaathag nila nga wala sang iban nga makadtuan pa ang pumuluyo kundi ang magbato agud punggan ang dugang pa nga pagpamigos sa ila sang mga nagaharing sahi. Ginapakita nila nga kinahanglan maghulag kag ubos-kusog nga pamatukan sang pumuluyo ang mga ginaimponer nga paantus sang reaksyunaryong gubyerno.

Bangud sa kalala sang krisis sang nagahari nga sistema, mala-pad ang kubay sang pumuluyo nga nakahanda nga magbato sa nagkalain-lain nga pamaagi. Bisan ang pungsodnon nga burgesya natulod nga makigbuligay sa rebo-lusyonaryong kahublagan agud tukuron ang masangkad nga patriotiko nga paghiliusa.

Responsibilidad sang mga rebolusyonaryong pwersa nga tukuron ang malapad nga paghiliusa sang pumuluyong Pilipino batuk sa mga maki-dumuluong kag anti-pumuluyo nga patakaran sang rehimeng Arroyo. Paborable ang kondisyon agud matukod ang malapad nga paghiliusa batuk sa deregulasyon sa industriya sang langis kag iban pa nga mga layi nga nagahatag sa mga dumuluong sang lubos nga kahilwayan nga hugakumon ang manggad sang Pilipinas. Kina-hanglan man tukuron ang malapad nga paghiliusa batuk sa mga maanomalya nga dumuluong nga pautang.

Ang paglala sang krisis sa ekonomya kag pagsarurot sang kabuhian sang pumuluyong Pilipino maathag nga nagapakita sang kakinahanglanon para sa rebolusyonaryo nga paghimakas agud tapuson na ang subong nga sistema kag tukuron ang bag-o, progresibo, hilway kag maus-wagon nga sistema. Kon amo, responsibilidad sang mga rebo-lusyonaryo nga pwersa nga tuduhan ang pagwaragwag kag pagpaathag sa tanan nga panahon kag kahigayunan, sa mga baryo, pabrika kag mga iskwelahan ang alternatibo nga programa sang Partido Komunista sang Pilipinas kag sang National Democratic Front.

Sa mga palaabuton nga binulan,  pihak-kag-pihak nga magaigrab ang kalayo sang mga protesta sang banwa. Ang mga kalsada sa kasyudaran mangin prente sang pagbato sang mga mamumugon kag empleyado para sa dugang nga sweldo; sang ordinaryo nga pumuluyo batuk sa pagtaas sang presyo sang mga produktong langis, balayran sa kuryente kag tubig, kag batuk sa mga dugang nga buhis kag iban pa nga pabug-at sang rehimeng US-Arroyo. Sa kaumhan, padayon nga magalupok ang paghimakas sang masang mangunguma batuk sa malaparan nga pagpang-agaw lupa kag para sa tunay nga reporma sa duta.


Kadungan sini, padayon nga tuduhan nga isulong sang Bag-ong Hangaway sang Banwa (BHB) ang rebolusyonaryong armado nga paghimakas sa kaumhan. Ang mga taktikal nga opensiba sang BHB batuk sa armado nga haligi sang reaksyunaryo nga nagaharing sistema amot sa paghimakas sang pumuluyo batuk sa pagpamigos kag pagpaantus sa ila sang rehimeng US-Arroyo. #
Pataason ang halintang sang paghimakas

para sa mapuslanon nga dugang nga sweldo

S

ampat kag lubos nga ginakinahanglan ang liwat nga pagpagsik sang paghimakas sang mga mamumugon para sa dugang nga sweldo. Nagapabilin nga husto kag makatarungan ang panawagan nga dugangan sang P125 ang matag-adlaw nga minimum nga sweldo agud mapagamay ang tuman ka daku nga agwat sa tunga sang ginabaton nga sweldo kag sa aktwal nga kinahanglanon sang pamilya sang mga mamumugon.

Katuyuan sang ini nga pag-himakas nga punggan ang dalayon nga pag-us-os sang kapasidad sa pagbakal (purchasing power) sang mga mamumugon bilang sabat sa nagapadayon nga bunal sang pang-ekonomyang krisis. Apang labaw pa diri, ginasabat sini ang basehan nga kinamatarung kag kundisyon sang tawhanon kag disente nga pagpangabuhi nga ginadingut kag bayolente nga ginalapakan sang mga kapitalista, kahimbon ang mga nagaharing sahi nga ara sa pusisyon.


Ginabuyagyag sini ang sis-tema sang sulhanay nga pang-ulipon kag ginabatuan ang walay kutod nga paghimulos sa mga mamumugon kag tanan nga masang anakbalhas. Ginatumbok sini ang kakinahanglanon para sa pungsodnon-demokratiko nga re-bolusyon bilang solusyon sa krisis pangkabuhian nga duna sa mala-kolonyal kag malapyudal nga sistema pangkatilingban. 

Upod sa koros ang mga padrino sini nga kapitalista, pada-yon nga ginaupangan sang rehi-meng Arroyo ang pagpataas sang sweldo. Sa nagligad sini nga tatlo ka tuig nga sa pwesto, wala ini sang malahalon nga gindugang sa sweldo magluwas sa sensilyo nga panglimos sang mga regional wage board nga mas maka-ilinsulto pa sangsa makabulig sa mga mamu-mugon. Malain pa, ginaproponer subong sang rehimen ang lubos nga pagbawi sa sangka-pudyot nga gindugang paagi sa bag-o kag dugang nga buhis.

Kinahanglan hugot nga kaptan sang kahublagan mamumu-gon ang kusog sini agud mag-angkon sang mga kadalag-an sa paghimakas para sa dugang nga sweldo. Mahimo mag-igrab ang isa ka pungsodnon nga pag-himakas para sa dugang nga sweldo kon tuduhan nga pabaskugon ang paghiliusa sang mga sentro sang obreros. Kina-hanglan tudo nga pabas-kugon ang mga unyon kag organi-sasyon sang mga mamumugon, labi na sa mga lugar nga pinaka-mataas ang ila kon-sentrasyon. Tuman ka importante nga buk-on ang terorismo sang estado kag dalagku nga kapitalista sa mga enklabo kag ipursigir ang kahilwayan diri sang mga mamumugon nga mag-organisa kag magpautwas. Tuman ka importante nga batuan ang mga dalag (nga mga unyon) kon diin sila nakapangibabaw. Hatagan man sang atensyon ang mga komunidad sang mga mala-proletaryado kag mga mamumugon sa uma. Ang ila mga unyon kag organisasyon ang magabandera sa panawagan nga pataason ang sweldo sa ila mansig-lugar. 
Kadungan sa paghimakas para sa dugang sa sweldo sang nagligad, dapat man ipadayon ang pagbuyagyag sang dalagku nga mga halambalanon sa kahublagang mamumugon katulad sang mala-paran nga disempleyo, kontrak-twalisasyon kag pagpanglupig sa mga kinamatarung sang obreros. Ang mga kampanya nga nga ini ang magapayon kag magasuporta sa lokal nga mga paghimakas kag mahimo bisan sa sentrong pana-wagan para sa pagpalapad kag pagpabaskog sang mga unyon. 
Kaangut diri, tuman ka importante nga ibuyagyag kag batuan ang mga tuso kag mapangpihak nga maniobra sang mga dalag (nga unyon) kag kontra-rebolusyonaryo. Nagapakuno-kuno sila nga tingog sang mga mamumugon kag nagahanda sang kon anu-ano nga alternatibo nga nagapangikog sa pagrason sang mga kapitalista kag sang rehimen kag nagadiskaril sa paghimakas sang mga mamumugon.
Tuman katambok sang lupa para palaparon ang naga-hiliugyon nga prente para sa pagpataas sang sweldo. Pat-ud ang paglapad sang mga alyansa nga natukod sa tunga sang mga mamumugon kag mga [image: image5.png]


demokratikong pwersa sa simbahan, mga lokal nga gubyerno kag iban pa nga institusyon. Pat-ud man nga magalapad pa ang mga taktikal nga alyansa sa mga seksyon sang mga nagaharing sahi samtang madasig nga nagalala ang krisis sang bug-os nga nagaharing sistema.
Labaw tubtub san-o man, malahalon nga naka-pwesto ang kahubalagan sang mamumugon sa unahan sang kahubalgang masa sa kas-yudaran. Nagahulat na lang sang kumpas kag direksyon ang disgusto kag kaakig sang mga pumuluyo labi pa sa subong nga ginapaantus sang krisis kag mapintas nga patakaran pang-ekonomya sang rehimen.#



P3,000 dugang nga sweldo, ginaduso 
sang mga mamumugon sa ikaayong lawas
N

agalapad ang suporta para sa dugang nga P3,000 across-the-board nga sweldo para sa mga empleyado sang gubyerno. Sining Septyembre 13, ginpangunahan sang 30 nars sa Philippine General Hospital (PGH) ang mga mamumugon sa ikaayong lawas sa pagpakalbo sadtong Septyembre 13 bilang protesta sa manubo nga sweldo nga ginabaton nila. Nakasulat sa kalbo nila nga mga ulo ang demanda nga umento. Naglunsar man sang noise barrage ang mga mamumugon sa ikaayong lawas agud igiit ang ginplastar sang 3,900 empleyado sang PGH.
Ang PGH amo ang nagapanguna nga ospital sang gubyerno sa pungsod apang nagabaton ang isa 
ka empleyado sang utility staff sini sang P5,082 kabilugan nga sweldo kada bulan. Mas manubo ini sa ginatalana nga minimum nga sweldo nga P8,000 sa Metro Manila samtang ang mga nars P9,000 ang kabilugan nga kita. Nagagamay pa ini bangud sa bulanan nga pagkaltas sang income tax, hulog sa Government Service Insurance System (GSIS), kontribusyon sa Philhealth kag iban pa.

Manubo man ang sweldo sang mga doktor. Nagakita lang sang P15,841 kada bulan ang isa ka resident doctor, suno sa isa ka upisyal sang PGH Physicians’ Association. Nabudlayan naman sila bangud sadtong Nobyembre 2003 pa lang, ang ginakinahanglan nga kitaon para sa isa-ka-anom-katawo nga pamilya sa Metro Manila P16,739.70 kada bulan ukon P557.99 kada adlaw.

Nakatalana man nga maglunsar sang mga hulag protesta ang mga mamumugon sa ikaayong lawas sa Jose Reyes Memorial Medical Center, Tondo Medical Center, Philippine Children’s Medical Center kag Philippine Heart Center.

Samantala, ginplastar ni Kong. Rafael Mariano sang partidong Anakpawis ang House Bill No. 1064 para sa P3,000 across-the-board nga dugang nga sweldo para sa mga empleyado sang gubyerno. ~#
Rebolusyonaryong patakaran sa enerhiya

S

a atubang sang walay untat nga pagtaas sang presyo sang langis, matarung lang nga maghimakas ang pumuluyong Pilipino agud ibasura ang layi sa deregulasyon sa industriya sang langis. Wala ini sang maayo nga gindulot sa pumuluyo kundi naghatag lang sang lubos nga kahilwayan sa mga dumuluong nga korporasyon sa langis nga pataason ang presyo sang ila produkto.

Bisan pa man, samtang naga-luntad ang mapang-ulipon nga sis-temang malakolonyal kag mala-pyudal, mangin temporaryo lang ang ano man nga kadadalag-an nga mahimo maagum batuk sa deregulasyon sang industriya sang langis kag batuk sa indi maharaw nga pagtaas sang presyo sang mga produktong petrolyo. Indi dapat kalimtan nga ang ugat sang problema amo ang dominasyon kag monopolyo sang mga imper-yalistang kumpanya sa industriya sang langis. Bisan pa man, maresolbar lang ini paagi sa rebolusyonaryong transpor-masyon sang sistema pang-katilingban sa Pilipinas kag sa bug-os nga kalibutan.


Solo ang programa para sa demokratikong rebolusyon sang banwa ang may amo nga perspektiba kaangut sa amo nga halambalanon. Nasyunalisasyon sa industriya sang langis ang ginapakita sini nga solusyon. Isentralisa sa demokratikong estado sang banwa ang importasyon kag pagrepinar sang krudo nga langis kag ang distribusyon sang mga repinado nga produktong petrolyo. 

Mahimo nga tugtan sa isa ka natalana nga lebel kag panahon ang pribado nga pagbaligya sang mga produkto nga ini. Apang daku nga bahin ang ibutang sa kontrol sang estado. Sa importasyon, magkasugot ang estado kag ang mga pungsod nga magatanyag sang krudo nga langis sa pinakamanubo nga presyo. 

Mangin kabahin man sang kumprehensibo nga solusyon ang pagtinguha nga buhinan ang pagsalig sa imported nga langis paagi sa pagtigana sang bastante nga atensyon kag rekurso sa pagpangita kag pagpauswag sang lokal nga mga alternatibo nga makuhaan sang enerhiya katulad sang natural gas, hydroelectric power, geothermal power, nuclear power kag iban pa. Magluwas pa diri sa pagpangita sang lokal nga mga deposito sang langis. ~#
Sukot sa kuryente pataasan naman

M

ay dugang naman nga aba-gahon ang pumuluyo halin sa indi maharaw nga pagkapyerdi sang Napocor. Kadungan sa walay untat nga pagtaas sang presyo sang gasolina, LPG, pagkaon kag iban nga balaklunon kag serbisyo, liwat naman nga pataasan ang sukot sa kuryente.


Gin-aprubahan sang Energy Regulatory Commission sining Septyembre ang petisyon sang Napocor nga pataasan sang 98 sentimos kada kilowatthour (kWh) ang kuryente nga ginabaligya sini sa mga power distributor katulad sang Meralco. Ipasa man lang sang mga distributor katulad sang Meralco at mga kooperatiba sa kuryente ang pagtaas nga ini. Bangud sini, ginatantya ang kanti-lado kag dramatiko nga pagtaas sa sukot sa kuryente sa una nga bahin sang 2005.


Maluwas sa Meralco, pila sa mga nagakuha sang kuryente sa Napocor amo ang Visayan Electric Co., Cagayan de Oro Power and Light Co., Davao Light and Power Co. kag ang mga electric coope-rative sa mga probinsya.


Ining 98 sentimos nga pag-pataas ang 40% sang subong nga panukot sang Napocor kag katunga lang sang aktwal nga ginapetisyon sang Napocor. Magataas ang sukot sang Napocor sa Luzon halin P2.57 pakadto sa P3.80 kada kWh, sa Visayas sang P2.82-P3.04 kag sa Mindanao sang P1.80-P2.07. 


Para sa mga nagakonsumo sang 200 kWh sa Luzon halin sa mga distribyutor nga suki sang Napocor, madugangan sang P246 ang ila balayran sa kuryente; P44 naman ang dugang sa Visayas kag P54 saMindanao.


Tigaylo nga atubangon ang mga sandigan nga problema sang Napocor pareho sang malaparan nga korapsyon nga nagaresulta sang pagkapyerdi sini kag pagtaas sang balayran, tudo-hatag lang sang pakonswelo-de-bobo si Ar-royo sa paghambal sa Department of Energy nga pat-uron nga mahatagan sang diskwento sa balayran sa kuryente ang imol nga konsumedor. ~#
Sa tunga sa ng malubha nga pagkalubong sa utang
Malala nga korapsyon kag kagarukan sa Napocor

S

a madamo nga nagakaputo nga bangkrap nga government-owned and controlled corporations (GOCC), ang National Power Cor-poration (Napocor) ang may pina-kadaku nga pagkapyerde. Sa nagli-gad nga anom ka tuig, nag-abot sa masobra `166 bilyon ang napyerdi sang Napocor. Subong nga tuig, ginalauman nga maga-pamyerdi pa gid ini sang P114 bilyon. Sadtong nagligad nga tuig pa lang, ang kabilugan nga P1.3 trilyon nga utang sini ang nagabug-os sang 42% sang kabi-lugan nga utang sang pungsod.

Sobra-sobra ang pagkapyerdi sang Napocor, indi bangud naka-hatag ini sang barato nga kuryente sa pumuluyo, kundi bangud sa pagpribatisa sang bahin sini nga naga-inkam (para mabaligya sa mga dumuluong); kag bangud sa malaparan nga pagkamasa sang mga upisyal sini.


Isa na diri ang pangulo sini nga si Rogelio Murga nga nagabaton sang P107,000 kada bulan magluwas pa sa mga bene-pisyo kag sari-sari nga pribilehiyo. Nabuyagyag ining daku nga iskandalo sining Septyembre lang 
kag bangud sini napilitan nga magplastar sa pag-resayn si Murga. 

Imbes kastiguhon si Murga sa pagkamasa kag pagpabaya sa Napocor, gindayaw pa siya sang rehimeng Arroyo bangud kuno sa “maayo” nga nahimo sa kum-panya.Isa sa tuso nga ginpatuman ni Murga ang pagpanubo sa mga galastuhan sang Napocor paagi sa streamlining ukon pagpahalin sang mga mamumugon kag empleyado. Sa idalom sang iya pagpamuno, ginbuhinan sang mga mamumugon ang Napocor halin sa 8,000 panubo sa 3,700. Naghalin ini sa 13,000 sadtong 1998. Nakakinot kuno ang gubyerno sang P800 milyon resulta sini. 


Apang kadungan sa ginapabu-gal nga pagkakinot, naggasto sang masobra P10 bilyon ang Napocor para sa retirement benefits sang matag-as nga upisyal sini. May mga nagmansig-retiro naman nga liwat ginhatagan sang pwesto. Halimbawa, ang sadto presidente sang Napocor nga si Roland Quilala liwat ginpapungko bilang senior vice president for corporate services sang Napocor.

Sa atubang sang pagka-buyagyag sining mga anomalya, panawagan lang sang rehimen sa matag-as nga upisyal sang korpo-rasyon nga “magkinot” sandig sa balayon sang pakitang-tao nga kampanya sang gubyerno. Kuno abi nagatinudlanay subong ang rehimen kag kongreso kon sin-o ang may sala sa pagpabaya sa sining mga upisyal nga mag-angkon sang matag-as nga sweldo. Apang kadungan sini ginapanga-pinan sang rehimen ining hakog nga upisyal sa pagrason nga ang ginabaton sang mga mga ini ka-tumbas lang sa mga kaangay nila sa pribado nga sektor.


Sa subong, nagaabot sa P5.4 trilyon ang kabilugan nga utang sang pungsod. Ang P3.3 trilyon sini direkta gin-utang sang reaks-yunaryong gubyerno samtang ang P2.1 trilyon ang utang sang mga korporasyon sang gubyerno. Pero tersya parte ukon P1 trilyon sang P3.3 trilyon nga utang sang gub-yerno ang sa aktwal kautangan sang mga GOCC nga ginaako sang gubyerno.

[image: image8.png]I §Zg§¢(} KR0S 1 s
45




Sadtong Hulyo, ginmandu ni Arroyo ang pagpribatisa sang 70% sang generation assets sang Napo-cor sa sulod sang 18 bulan. Ini na kuno ang pinakasolusyon agud masalbar ang gubyerno sa daku nga kautangan nga indi masa-rangan bayran. Ginatikal pa sini nga sa pagsulod sang mga dumu-luong nga kumpanya nga maga-bakal sang Napocor, maganubo ang presyo sang kuryente bangud sa kumpetisyon. Kaangay sang guba nga plaka ini sa pagtambor sang pribatisasyon bisan nahibal-an sang pumuluyo nga magaresulta lang ini sang dugang nga pagtaas sang presyo sang kuryente. ~#
WALAY HUYA NGA PAGPANGKAMASA

KAHAWA sang dalagku kag hayag nga ginakawat sang matag-as nga upisyal sang mga GOCC kag mga institusyon pangpi-nansya sang gubyerno. Ang masunod pila lang sang mga upisyal nga ini kag ang ila ginabaton nga sweldo kada tuig:

· Angelo, manager sang PCSO, P6. 5 milyon; (M)
· Sergio Apostol, chairperson sang PNOC, P9.2 M;

· Lilia Bautista, chairperson sang SEC, P4. 25 M;

· Rufino Bomasang, CEO sang PNOC, P6.12 M;

· Thelmo Cunanan, chairperson sang PNOC, P6.05 M;

· Jesus Diaz, EVP sang LandBank, P3.56 M;

· Edgardo Garcia, COO sang DBP, P7.48 M;

· Winston Garcia, chairperson sang GSIS, P5.6 M;

· Ricardo Golpeo, sang PCSO, P4.13 milyon;

· Rolando Geronimo, EVP sang DBP, P5. 5 milyon;

· Ma. Livia de Leon, chairperson sang PCSO,P9.85M;

· Remedios Macalincag, presidente sa DBP, P6.29M;

· Vivencio Macapagal, EVP sang DBP, P5.28M;

· Rodrigo Supena, SVP sang LandBank, P4.06 M

Kumperensya sang kadalag-an 
sa Naaminhang Nasidlangan 
nga Luzon
P

amatukan ang konserbatismo kag surenderismo. Mapanga-has nga angkunon ang dalagku nga pagsu-long. Ini ang gintalana nga mga katungdanan sang mga rebo-lusyonaryong pwersa sa Naamin-hang Nasidlangan nga Luzon (NNL) sang ginlunsar sini ang ika-duha nga rehiyunal nga kumpe-rensya sang Partido sini sang 1999.


Sining tunga-tunga sang 2004, sa ikatlo nga kumperensya sang rehiyon, lubos kalipay nga gindek-larar sang Komite sang Partido sa NSL ang madinalag-on nga pag-patuman sa gintalana nga mga ka-tungdanan sadtong 1999. Ang kumperensya nga gintambungan sang 36 ka delegado kag tatlo nga obserber ang nalunsar sa isa ka bag-ong ginakonsolida nga baryo sa rehiyon sa pihak sang hugot nga pag-ukay sang kaaway.

Ginpili man sang kumperensya ang bag-o nga pamunuan sang re-hiyon. Larawan sang ginhugpong nga manggaran sa inagihan nga mga daan nga mag kadre kag marubdob nga kapagsik sang mga bag-uhan ang bag-o napilian sa pa-munuan. Gintalana man ang mas dalagku pa nga mga katungdanan sang rebo-lusyonaryong kahub-lagan sa NNL sa masunod nga tatlo ka tuig. Katuyuan sang bag-o nga Tatlo ka Tuig nga Prog-rama nga “padasigon pa ang pagpadaku sang kapasidad para makasabat sa pungsodnon nga panawagan nga pataason ang lebel sang gyera.”


Malahalon ang mga nati-pon nga kadalag-an nga gina-tungtungan sang amo nga mga katungdanan. Bisan may ka-subo sa dughan sang mga delegado bangud sang paghalad sang kabuhi sang pila ka nagapamuno nga mga kadre kag katapu, masigabong nga palakpakan ang mabatian sa lugar sang kumperensya sa pagsaysay sang Pahayag Pangpulitika sa mga kadalag-an nga na-agum. Mga kadalag-an ini nga indi lang madali naagum bangud nag-agi anay sa organisasyon sang Partido sa rehi-yon sa maigting nga banggianay sang linya sa sulod sang komite samtang ginaatubang naman sang gamay pa nga pwersa sang rebo-lusyonaryo ang daku kag mabas-kog nga tropa sang kaaway. Apang sa ubay sang pungsodnon nga pamunuan sang Partido, sa ka-tampad sa handum sang mga kadre kag katapu, sa lubos nga paghan-dum nga mag-abante ang rebolus-yon kag bangud tuman kapabo-rable ang kahimtangan para sa militante nga paghulag sang pumu-luyo batuk sa pagpamigos kag pag-himulos, napamatukan ang kon-serbatismo kag mga pagpang-alang-alang. Malig-on nga ginpa-munuan sang mga komite sang Partido ang mga pagpakigsum-pong sang masa kag sang mga yunit sang hangaway sa hilikuton militar.

Suno sa Pahayag Pangpulitika, natriple ang bug-os nga katapuan sang Partido sa NNL sa nagligad nga lima ka tuig. Lapaw sa doble ang gindamo sang mga lokal nga sanga kag nakonsolida ang pag-pamuno sang Partido halin sa lebel sang rehiyon asta sa seksyon.

Tuig 2003 na sang ang tanan nga mga komite sa prente nag-pamuno kag nagmadinalag-on sa pagbato sa malaparan nga pag-pang-agaw sang lupa kag sa pag-panubo sang interes sa pautang. Nagaabot sa 50% ang ginubo sa nagaluntad nga interes sa pautang. Napataas ang presyo sang mga produkto kag nakuha ang daku nga bahin sang pagpangdaya sa bala-ligyaan sa 350 baryo sa 12 banwa. Nabenepisyuhan ang mas o menus 366,800 ka tawo ukon 55,000 pamilya. Naghulag ang 10,000 mangunguma sa 200 baryo.

Tuig 2004 naman sang gindu-ngan ang paghimakas elektoral kag rebolusyong agraryo para paserbi-hon sa isa kag isa kag patalsikon ang despotiko nga gubernador sa isa ka probinsya sa eleksyon. Nag-agum man sang mga positibo nga resulta ang kampanyang antimalar-ya sa kubay sang Bag-ong Hanga-way sang Bayan (BHB) kag masa.

Tuman nga nabatyagan sang mga pumuluyo sa rehiyon ang ka-tam-is sang amo nga mga kadalag-an sa atubang sang malala nga pag-antus nga gin-agyan nila labi na nga biuktima man sila sang pag-pamigos sang mga warlord at pag-pamintas sang militar. Sa pagdaog sang mga pangmasang paghimakas nga ginpamunuan sang Partido, labi pa nga ginkilala sang malapad nga pumuluyo ang pangpulitika nga impluwensya sang armadong rebolusyonaryong kahublagan sa rehiyon. 

Nag-umpisa na sa paglapad 
ang konsolidado kag ginapalaparan nga mga baryo. Temporaryo nga naggamay ang numero sang mga ini sang magtipon ang sadto lapta-lapta nga mga iskwad agud tuku-ron ang platun bilang sandigan nga pormasyon. Indi lang liwat nagla-pad ang mga lugar nga ginahula-gan, narekober man ang mga im-portante nga banwa, lakip na yad-tong ginakategorya nga “matig-a”. Napamatud-an nga wala sang lugar nga matig-a kon interes sang masa ang ginasulong, imbes paagyon ini sa ”recovery by fire,”nga gingamit sadtong tunga-tunga sang dekada 1980.

Nadoble ang kadakuon sang baseng masa, natriple ang numero sang mga grupong pang-organisa, organisadong masa, organisadong kababaihan kag kabataan. Apat ka beses ang gindaku sa numero sang mga organisadong mangunguma kag 12 beses ang gindaku sa nume-ro sang mga aktibista. Nagdaku sa 35 beses ang numero sang mga ko-mite pang-organisa, kag halin sa wala, natukod ang pila ka pulo nga lubos nga asosasyong masa.

Sobra doble ang gindaku sang BHB sa rehiyon. Antes ang pana-hon nga ginatasa, wala sang nalun-sar nga taktikal nga opensiba (TO) sa sulod sang apat ka tuig. Subong, tanan nga mga prenteng gerilya ang nalunsar na sang mga TO. 


Sa syudad kag kabanwahanan, mga militanteng pwersa ang nag-dala sang away sa mga kahubla-gang mangunguma kag pamatan-on sa rehiyon. Bangud sa kampan-ya batuk sa malaparan nga pang-agaw lupa, nag-angkon ang mga mangunguma sang isa ka lebel sang kadalag-an sa anom ka dalagku nga bahin nga nagasakop sang 36,579 ektaryas nga lupa. Ang progresibo nga organisasyon istudyante naman ang namuno sa konseho sa pinakadaku nga uniber-sidad sa rehiyon, kag padayon ini nga nagalapad.

Paborable kag maayo ang ka-bilugan nga kahimtangan sa rehi-yon para labi kag tanan nga bahin nga magsulong ang rebolusyonar-yong kahublagan kag maangkon ang mga katuyuan nga gintalana sang bag-o lang natapos nga kum-perensya. Para maagum ang mga ini, kinahanglan anihon ang mga kadalag-an sa rebolusyong agraryo kag paghimakas elektoral kag pata-ason pa gid ang lebel sang paghi-makas sang pumuluyo kag hanga-way sang banwa. Sa kubay mismo sang Partido, dapat ipursigi pa ang pagpakasampaton sa hilikuton edu-kasyon kag organisasyon. Kina-hanglan pa nga padasigon, pasin-sinon kag pataason ang lebel sang hilikuton masa. Sa patag militar, kinahanglan man paspasan ang pagdula sang konserbatismo kag paayuhon ang pagtukod sang ha-ngaway sang banwa kag ang istilo sang pagtungod sang hilikuton militar.


Sa padayon nga paghimud-os sang mga rebolusyonaryong pwer-sa sa NNL, sa masunod nga kum-perensya magadanog liwat ang ma-sigabong nga palakpakan sang mga delegado bilang pagsalubong sa mga kadalag-an nga pat-ud nga maagum. ~#

MADINALAG-ON NGA OPENSIBA SANG BHB 
BHB, nagaani sang kadalag-an sa Samar
N

apulo kag anom ka suldado ang napatay kag indi mag-nubo sa siyam ang napilasan sa serye sang mga inaway sa tunga sang Armed Forces of the Philippines (AFP) kag sang Bag-ong Hangaway sang Banwa (BHB) sa Samar halin Hunyo asta una nga simana sang Agosto. Maluwas sa paglunsar sang mga taktikal nga opensiba, madinalag-on man nga nakadepensa ang BHB batuk sa masingki nga operasyon militar sa panahon nga ini.

Yabi sa sining mga kadalag-an ang malapad kag hugot nga suporta sang masa sa hangaway sang banwa, suno kay Jose Sumuroy, tagpamaba sang Efren Martires Command sang BHB-Eastern Visayas. Hambal niya, ma-sami ang mga mangunguma mis-mo ang nagaalerto sa ila hangaway kon may nakita sila nga kaaway.

Sadtong Agosto 2, tatlo ka suldado ang napatay kag lima ang napilasan matapos ginlusob sang 80 tropa ang ginakampuhan sang BHB sa lindero sang Catarman, Northern Samar kag Calbayog City, Western Samar. Pinakaulihi lang ini sa sunud-sunod nga pagkalutos sang AFP sa kamot sang BHB. Antes sini, duha ka suldado man ang napatay sa inaway sadtong Hulyo 11 sa Barangay Cagdao, Silvino Lobos, Northern Samar.

Sadtong Hulyo 6, gin-ambusan sang BHB ang isa ka yunit sang 20th IB sa Barangay Makatingog, Calbayog City, Western Samar. Duha ka suldado ang napatay kag napilasan ang indi maisip nga tropa.

Duha ka adlaw antes sini, gin-ambusan sang gintingub nga pwersa sang 14th IB kag 63rd IB ang isa ka iskwad sang BHB sa Dolores, Eastern Samar. Naagaw sang BHB ang inisyatiba kag napatay sini ang commanding officer sang 14th IB.

Ang pagpangibabaw sang BHB sa inaway sa Dolores kasug-pon sang pagdaog man sang mga Pulang hangaway sa tatlo ka sunud-sunod nga inaway sa tunga sang AFP kag BHB sa Eastern Samar sadtong Hunyo nga gin-kamatay sang pito ka suldado kag ginkapilas sang tatlo.


Hunyo 16, ginlusob sang 14th IB, upod ang 63rd IB ang isa ka yunit sang BHB nga sadto nagakampo sa isa ka baryo sang Maslog. Imbes mahalitan ang BHB, napatay ang lima ka suldado samtang duha ang napilasan. Antes sini, ginlusob na sang 14th IB kag Scout Rangers sadtong Hunyo 12 ang isa ka ginpagamay nga platun sang BHB sa amo man nga banwa. Apang militar ang nag-agum sang isa ka patay kag isa ka pilason sa inaway nga sila ang nagtalana.


Ang duha ka pag-atake sa Maslog balos-salakay tani sang 14th IB sa ambus sang BHB sad-tong Hunyo 4 sa Barangay Aman-tacop, Borongan sa diin duha ka suldado ang napatay kag isa ang napilasan.     #

[image: image13.png]



Mga suldado nga Amerikano, ginkasuhan 

GINKASUHAN sang pumuluyo sa baryo sang Umapoy Island, Sipangkot sang Sitangkai, Tawi-tawi ang mga pwersa sang AFP, PNP kag pila ka suldado nga Amerikano sang kaso nga pagpa-tay kag paglapak sa tawhanon nga kinamatarung sadtong Hulyo.

Suno sa mga tagabaryo, sina-lakay sadtong Mayo 25 sang gintingub nga pwersa sang US Army, Philippine Army kag pulis ang isla. Ang mga suldado nga Amerikano armado sang mga masinggan kag aktibo nga naga-pasakop sa walay pugong-pugong nga pagpinalupok sang AFP kag PNP. Onse ka mangunguma ang gin-akusar nga myembro sang Abu Sayyaf kag iligal nga dinakop kag ginpriso. Ginpaantus ining 11 kag pinatay ang tatlo sa ila.

Apat ka suldado nga Ame-rikano kag mga elemento sang AFP kag PNP ang ginkasuhan sa Commission on Human Rights-Western Mindanao. Ginapa-imbes-tiga na ang kaso sa kongreso.#
32 militar, ginkasuhan sang pagpatay 
kag pang-abuso

ISA ka sarhento kag 31 pa ka suldado sang 44th IB ang ginpa-sakaan sang kasong murder ba-ngud sa pagkamatay sang mag-asawang Bacar kag Carmelita Ja-palali sa isa ka operasyon militar sining Setyembre. Ang kaso ginpa-saka sadtong Sept. 10 sa Prose-cutor's Office sa Tagum City.

Suno kay Talib Japalali, utod

ni Bacar, nagakatulog sa ila balay Sityo Talaba, Brgy. Bingcungan sadtong gab-i sang Sept. 8 ang mag-asawa sang pinalukpan sang 
militar ang ila balay. Inigo kag napatay ang mag-asawa. Ginpaluk-pan man sang militar ang katambi nga balay ni Osmalic Ladia kag Rosalim Padama. Ini tanan nasak-sihan ni Japalali.

Agud takpan ang ila pang-abuso, ginbalita sang militar sa Southeastern Mindanao nga nagatago kuno ang mag-asawang Japalali sang mga hangaway sang Bag-ong Hangaway sang Banwa. Nauna diri, ginpahayag nila nga ang mag-asawa napatay sa 10 minutos nga engkwentro sa tunga sang AFP kag mga pwersa sang Moro Islamic Liberation Front. #
Pres. Arroyo, winaswasan sa ika-32 anibersaryo sang layi militar

MABUG-AT nga winaswasan sang mga progresibong organisas-yon ang malupigon nga pagpadala-gan sang rehimeng US-Arroyo sa pagdumdom sa ika-32 anibersaryo sang deklarasyon sang layi militar sining Sept. 21. 


Partikular nila nga gin-atake ang plano nga pag-imponer sang dugang nga mga buhis kag ang pagbutang sang mga anay upisyal militar sa mga yabi nga pusisyon sa gubyerno. Hambal nila, ginapa-dayon ni Pres. Arroyo ang pila ka mapiguson nga instrumento ni Marcos sadto pareho sang "no permit, no rally policy."


Nagmartsa asta sa Mendiola Bridge sa Manila ang mga 1,000 katapu sang Bagong Alyansang Makabayan (BAYAN), Karapatan, Bayan Muna, Anakpawis, Gab-riela, Kilusang Mayo Uno kag Anakbayan.

Naglunsar man sang mga pag-hulag sa mga syudad sang Baguio, Bacolod, Davao kag Gen. Santos.

Panibag-o nga pang-ipit kay Kaupod Sison, ginkundena

GINKUNDENA sang mga demok-ratiko kag rebolusyonaryong kahublagan sa bug-os nga kalibutan ang panibag-o nga pagpang-ipit sang gubyernong US kay Jose Maria Sison (Kaupod Joema). Sandig sa pasistang patakaran nga Patriot Act USA, ginbalabagan sining Agosto ang iya royalty halin sa bag-o nga libro nga kolaborasyon nila sang premyado nga banwahanon nga nobelista kag peryodista nga si Ninotchka Rosca, ang Jose Maria Sison: At Home in the World—A Portrait of a Revolutionary.


Produkto ining libro sang mga interbyu ni Rosca kay Ka Joema kag asawa niya nga si Julie de Lima sa Utrecht, The Netherlands. Gin-umpisahan ni Rosca ang pagsulat sini pagkatapos mapaslawan ang plano nga asasinasyon sadtong Hunyo 2001 kay Ka Joema. Naatrasar ang pagsulat sini sang ginlakip sang US satdong Agosto 2002 sa listahan sang mga “terorista” ang PKP, Bag-ong Hangaway sang Banwa kag si Ka Joema.


Kaundan sang libro ang mga panan-awan kag pag-analisa ni Ka Joema di lang angut sa kasaysayan sang katilingban kag rebolusyong Pilipino, kundi sa perspektiba sang kalibutanon nga kahublagan anti-imperyalista. Ang libro nagaserbi nga talambuhay ni Ka Joema, nga sa edad nga 65 anyos naghatag na sang 45 tuig sa pagserbi sa rebolusyon. Kalakip man sa kaundan sang libro ang pili nga mga binalaybay ni Ka Joema. Isa man siya ka premyado nga mamalaybay nga nagdaog sang Southeast Asia WRITE Award sadtong 1986.

Si Rosca isa sadto ka katapu sang Kabataang Makabayan kag isa sa mga nagpundar sang Gabriela Solidarity Network USA.# 
"Baker Piston" ginkundenar sang NDF-Southern Mindanao

GINKUNDENAR sang National Democratic Front-Southern Min-danao Region (NDF-SMR) ang paglunsar sang "Baker Piston," isa ka paghanas militar sang mga tropang Amerikano kag Pilipino batuk kuno sa "narkoterorismo" nga ginlunsar  sa Davao City kag iban pa nga bahin sang Mindanao. "Narkoterorismo" ang bansag sa 
pagka-imbolber sang kuno mga teroristang organisasyon sa pagnegosyo sang iligal nga druga para makatipon pondo.

Sa isa ka pahayag sining Sept. 15, ginhambal ni Rubi del Mundo, tagpamaba sang NDF-SMR, nga ginagamit lang sang US ang kampanya batuk sa druga para dugangan ang pagpasilabot sa Pilipinas, labi na sa Mindanao. Sa partikular, siling del Mundo, gusto sang US nga pabaskugon ang presensya militar sini sa Mindanao para makontrol sini ang mga rekursong langis kag iban pa nga dunang manggad sa Brunei, Indonesia, Malaysia at Pilipinas. Gusto man sang US nga hatagan-alagyan ang pagpakigsumpong sini 
sa mga armadong rebolusyonar-yong kahublagan nga ginasulong sang Bag-ong Hangaway sang Banwa kag sang Bangsamoro Islamic Armed Forces. 


Suno kay del Mundo, ang matuod, ang Central Intelligence Agency sang US ang numero uno nga promotor sang "narko-terorismo" sa kalibutan. Ginhatag niya nga halimbawa ang kaso sang Colombia, kon sa diin likum nga nagahimbon ang US sa mga prodyuser sang poppy, ang tanom ginahalinan sang druga nga opyum, morpina kag heroin, apang ang ginapatu-patuan sini nga imbolbado sa druga amo ang mga rebolusyonaryong armadong grupo sa pungsod.#
Gera kontra sa Iraq, iligal—Kofi Annan

WALA paliguy-ligoy kag pinal nga gindeklarar ni Kofi Annan, Secretary-General sang United Na-tions (UN), sining Sept. 15 nga ili-gal ang ginlunsar nga gyera sang US sa Iraq. Suno kay Annan, indi aprubado sang UN ang ginhimo nga pagsalakay sa Iraq sang koa-lisyon nga ginpamunuan sang US. Duha lang, siling niya, ang base-han nga mabaton sa UN para mag-lunsar sang gyera—kon kinahang-

lan magpangapin sa kaugalingon ang isa ka pungsod ukon kinahang-lan maghulag batuk sa nagahana nga pagsalakay diri. Wala naglun-tad ang anuman sa mga basehan nga ini sa kaso sang Iraq.

Sa kaangut nga balita, pinal nga gindeklarar man sang Iraq Survey Group (ISG) nga wala sang weapons of destruction sa Iraq. Ang ISG ginalakipan sang 1,200 ekspertong Amerikano kag British 
nga ginmanduan sang "coalition of the willing" nga pangitaon ang weapons of mass destruction nga ginatago kuno sang Iraq kag amo ang ginhimo nga tapalan para salakayon ang pungsod. 


Sa pikak sini, ginapamilit pa gihapon nila ni Pres. George W. Bush sang US kag Prime Minister Tony Blair sang United Kingdom nga lehitimo ang basehan sang paggyera nila sa Iraq.              #

P A G T A D L O N G

MASUNOD amo ang pila ka saway angut sa pagsult sang balita "Nominasyon ni Bush, ginsalubong sang protesta" nga naggwa sa pahina 12 sang isyu nga Sept. 7 sang Ang Bayan. 


Sala ang pagbalita nga nagpahayag ang United for Peace and Justice (UFPJ) sang pagpapatuk sa gyera kag pagsakop sang US sa Afghanistan kag nagpanawagan ini para suportahan ang paghimakakas sang pumuluyong Palestino. Ang nagdala sining panawagan amo ang ANSWER (Act Now to Stop War and End Racism) nga naglunsar sang mga paghulag sa adlaw man nga ina.


Wala sang upisyal nga pahayag ang pamunuan sang UFPJ batuk sa nagapadayon nga gyera kag pagpanakop sang US sa 
Afghanistan bisan pa madamo-damo nga grupo sa sulod sang UFPJ, pareho sang Not In Our Name (NION) kag Freedom Road Socialist Organization (FRSO) ang may amo nga panindugan.


Ikaduha, ang madamuan nga pang-aresto sadtong 1968 sa Chicago nagluntad sa kumbensyon sang Democratic Party kag indi sang Republican Party. Matandaan nga ang Democrat nga si Lyndon Baines Johnson ang presidente sadto sang US, kag lapnagon sa amo nga panahon ang disgusto sa ginasulong niya nga gyera sa Vietnam. 


Pangatlo, ang husto nga titulo ni Jesse Jackson sang Democratic Party amo ang "Reverend" kag indi "Attorney."

